
DAD ANDREA KONZ

H Sco giuvna activa da I'ensaina Tira-
dur eri per mai ordvart impurtant dad
esser vardaivla e da dir adina guliv ora
quai che jau pensava. Il proverbi, per
mai da quel temp en lingua tudestga «Re-
den ist Silber, Schweigen ist Gold» na
chapiva jau insumma betg! E persunas
che na schevan nagut eran per mai su-
spectas. Cun daventar pli veglia e cun in
pau experientscha da vita hai jau stul ve-
sair en che taschair po er avair sias bunas
varts. Oz gioga per mai il motiv dal ta-
schair ina rolla centrala. Ils motivs dal ta-
schair valitain nus tenor noss caracter.
Jau surlasch a vus da reflectar tge tip da
taschair ch’¢ a vus famigliar e tge emo-
ziuns che quel evochescha.

Taschair — ord indifferenza
Taschair — ord tema
Taschair — ord respect

Taschair — sco instrument da diplomazia
Taschair — sco instrument da percepziun

Taschair n’e betg taschair

Taschair — sco instrument da concentra-
ziun
Taschair — sco instrument da meditaziun

Taschair — per na offender

Taschair — per na stuair s'exponer
Taschair — per na stuair dir ina manzegna
Taschair — per na stuair dir la vardad
Taschair — per na cuntradir

Taschair — per na provocar

Taschair — per na avair dapli lavur
Taschair — per na periclitar la carriera

Taschair — per zuppar insatge

Taschair — per trumpar insatgi
Taschair — per spetgar il dretg mument
Taschair — per pudair far ina surpraisa
(positiva) ad insatgi

Taschair — per esser il brav/la brava
Taschair — per la pasch

Taschair — per evitar in conflict
Taschair — per tadlar

Taschair — per udir la vusch interna
Taschair — ...ooovevviiiiiiieeee

L'autura e astrologa e communicatura.

